Nafarroako Parlamentuko Mahaiak, 2016ko urriaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Luis Zarraluqui Ortigosa jaunak aurkeztutako galdera, eraikinak eta etxebizitzak zaharberritzeko jarduketa babesgarrien etxebizitza bakoitzeko batez besteko kostuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko urriaren 24an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro parlamentu-taldeari atxikitako foru parlamentari Luis Zarraluqui Ortigosa jaunak, Legebiltzarreko Erregelamenduak ematen dizkion ahalmenez baliatuz eta ondoko zioen azalpenean adierazitakoa oinarri:

Herritarrentzako etxebizitzaren arloko laguntza-neurriak ezartzeko Foru Lege proposamena izapidetzera onartu denez, eta proposamena hobeki baloratzeko, gai horren honako alderdiei buruzko galdera hau onartzea eta izapidetzea eskatzen dut, Nafarroako Gobernuak idatziz erantzun dezan: eraikinak eta etxebizitzak zaharberritzeko jarduketa babesgarrien etxebizitza bakoitzeko batez besteko kostua.

a. Bizitegi-eraikin baten egitura- edo funtzio-egokitzapena, edo biak.

b. Bizitegi-eraikin baten inguratzaileko obrak, energia-kontsumoa aurreztekoak.

c. Araudi indardunari egokitzea uraren, gasaren, elektrizitatearen, antena kolektiboen, sutearen aurkako babesaren, aireztapenaren, zaraten eta saneamenduaren arloetan, eta eraikinari iraunkorki gehitutako obra-unitateen bidezko berokuntza-instalazioa.

d. Etxebizitzen bizigarritasun-baldintzak lortzeko edo hobetzeko obrak.

e. Irisgarritasun unibertsaleko eta ororentzako diseinuko baldintzak lortzeko obrak.

2. Erreformaren helburuak, zaharberritzeei dagokienez babes daitezkeen jarduketen gutxieneko muga 2.000 eurora jaistean: zer obra-mota hartuko dituzten 2.000 eurotik 6.000 eurora bitarteko espediente-mota hauek, zer ehunekotan, arestian azaldutako moten arabera.

Iruñean, 2016ko urriaren 18an

Foru parlamentaria: Luis Zarraluqui Ortigosa

